
Հայաստանի Հանրապետության կառավարության «Հայաստանի Հանրապետության կառավարության 2007 թվականի դեկտեմբերի 27-ի N 1587-Ն որոշման մեջ փոփոխություններ և լրացումներ կատարելու մասին» որոշման 
նախագծի վերաբերյալ ստացված դիտողությունների և առաջարկությունների
	Առարկության, առաջարկության հեղինակը¸

գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ արտաքին գործերի նախարարություն

11.02.2015թ.

N 1111/1175-15
	     Որոշման նախագծի վերաբերյալ դիտողություններ և առաջարկություններ չունի:
	
	

	ՀՀ էկոնոմիկայի նախարարություն
12.05.2015թ.

N 01/10.1.2/778-15
	    Առարկություններ և առաջարկություններ չունի

	
	

	ՀՀ ֆինանսների նախարարություն
19.02.2015թ.

N 01/83-4/3505-15
	1. «Լիցենզավորման մասին» Հայաստանի Հանրապետության օրենքում փոփոխություն կատարելու մասին» ՀՀ օրենքով (20.11.2014թ. ՀՕ-165-Ն, ուժի մեջ է` 27.12.2014թ.-ից) «Լիցենզավորման մասին» ՀՀ օրենքի 43-րդ հոդվածի լիցենզավորման ենթակա գործունեության տեսակների աղյուսակի «Տրանսպորտի բնագավառ» բաժնից հանվել է «Ընդհանուր օգտագործման ուղևորատար ավտոմոբիլային տրանսպորտով կանոնավոր փոխադրումների կազմակերպում» լիցենզավորման ենթակա գործունեության տեսակը:

Միաժամանակ «Պետական տուրքի մասին» Հայաստանի Հանրապետության օրենքում փոփոխություններ կատարելու մասին»  ՀՀ օրենքով (20.11.2014թ.ՀՕ-167-Ն, ուժի մեջ է` 27.12.2014թ.-ից) «Պետական տուրքի մասին» ՀՀ օրենքի 19-րդ հոդվածի «Տրանսպորտի բնագավառ» բաժնում բազային տուրքի 100-ապատիկի չափով տարեկան պետական տուրքի դրույ​քա​չափեր է սահմանվել «Ընդհանուր օգտագործման ուղևորատար ավտոմոբիլային տրանսպորտով կանոնավոր փոխադրումների կազմակերպման համար`

- կազմակերպությունների և անհատ ձեռնարկատերերի կողմից միջպետական, միջմարզային, ներմարզային, ներքաղաքային (բացառությամբ Երևան քաղաքի) երթուղու (անկախ երթուղիների քանակից) տարեկան սպասարկման համար,

- կազմակերպությունների և անհատ ձեռնարկատերերի կողմից Երևան քաղաքում ներքաղաքային յուրաքանչյուր երթուղու տարեկան սպասարկման համար:

Վերոնշյալ փոփոխությունների արդյունքում «Լիցենզավորման մասին» Հայաստանի Հանրապետության օրենքում փոփոխություն կատարելու մասին» 20.11.2014թ. ՀՕ-165-Ն օրենքով կարգավորված չէ «Ընդհանուր օգտագործման ուղևորատար ավտոմոբիլային տրանսպորտով կանոնավոր փոխադրումների կազմակերպում» գործունեության տեսակի իրականացման համար նախկինում տրված լիցենզիաների գործողության հետ կապված հարցը:
Հետևաբար առաջարկում ենք նախատեսել ակտի ուժի մեջ մտնելու ժամկետ, ինչպես նաև սահմանել, որ Նախագծի կարգավորումները տարածվում է ակտի ընդունմանը հաջորդող ժամանակահատվածում ծագած հարաբերությունների վրա:  

2. Քանի որ ՀՀ կառավարության 27.12.2007թ. N 1587-Ն որոշմամբ հաստատված «Հայաստանի Հանրապետության տարածքից ավտոմոբիլային տրանսպորտով ուղևորների և ուղեբեռների միջպետական փոխադրումների իրականացման» կարգի համապատասխան միջպետական միկրոավտոբուսային կամ ավտոբուսային երթուղիների սպասարկման ժամկետները կարող են սահմանվել 2-5 տարի, իսկ «Պետական տուրքի մասին» Հայաստանի Հանրապետության օրենքում փոփոխություններ կատարելու մասին» 20.11.2014թ.ՀՕ-167-Ն օրենքով կարգավորված չէ երթուղիների սպասարկման գործընթացում ներգրավվող (մրցույթներում հաղթող ճանաչվող) անձանց կողմից պետական տուրքի վճարման օրվա,  ինչպես նաև երթուղիների սպասարկման հաջորդ տարվա կամ տարիների պետական տուրքի վճարման օրվա հետ կապված հարցերը: Հետևաբար առաջարկում ենք Նախագծի շրջանակներում կարգավորել խնդիրը` սահմանելով մրցույթների արդյունքներով երթուղու սպասարկման համար հաղթող ճանաչվելուց հետո պետական տուրքի, ինչպես նաև հաջորդ տարվա կամ տարիների պետական տուրքի գումարների վճարման օրերը:

3. Անհրաժեշտ է «Պետական տուրքի մասին» Հայաստանի Հանրապետության օրենքում փոփոխություններ կատարելու մասին» ՀՀ օրենքով (20.11.2014թ. ՀՕ-167-Ն) սահմանված երթուղու տարեկան սպասարկման համար պետական տուրքի պարտավորությունները հարկային մարմնում հաշվառելու համար սահմանել համապատասխան կարգ` միջպետական երթուղիների տարեկան սպասարկում իրականացնող կազմակերպությունների և անհատ ձեռնարկատերերի վերաբերյալ տեղեկատվությունը` (ըստ երթուղիների սպասարկման տարիների քանակի) հարկային մարմնին տրամադրելու համար` նշելով պետական տուրքի վճարման ամսաթիվը և տարեթիվը:

Նշված փոփոխություններն անհրաժեշտ է կատարել նաև ավտոմոբիլային տրանսպորտով միջմարզային, ներմարզային, ներքաղաքային, ինչպես նաև Երևան քաղաքում ներքաղաքային ուղևորների և ուղեբեռների փոխադրումների իրականացման ոլոտները կանոնակարգող իրավական ակտերում:
4. Նախագծի 1-ին կետի 5-րդ ենթակետով կարգավորվում են միջպետական միկրոավտոբուսային երթուղիների սպասարկման ժամկետները և նշված ժամկետներին համապատասխանող միավորների քանակը: Այդ կապակցությամբ, հաշվի առնելով ներկայացված խմբագրությունը, առաջարկում ենք գումարային գնահատականը 37-րդ կետի 2-րդ ենթակետում սահմանել 61-70, 3-րդ ենթակետում՝ 71` հանելով գնահատականի առավելագույն շեմը: Ներկայացված առաջարկը վերաբերում է նաև Նախագծի նույն կետով առաջարկվող գործող կարգի 38-րդ կետի միջպետական ավտոբուսային երթուղիների սպասարկման ժամկետների վերաբերյալ կարգավորման կապակցությամբ առաջարկվող փոփոխությանը:
Ելնելով վերոգրյալից առաջարկում ենք լրամշակել Նախագիծը` հաշվի առնելով կատարված դիտողություններն ու առաջարկությունները:

	Ընդունվել է: 
Ընդունվել է: 
Ընդունվել է մասնակի: 
Չի ընդունվել:

	Որոշման նախագիծը լրացվել է 2-րդ կետով:

Կարգի X հոդվածը լրացվել է 36.1 կետով:

Կարգի 17-րդ կետը լրացնվել  է 11-րդ կետով: Հարկային մարմիններին անհրաժեշտ տեղեկատվություն տրամադրելու համար առաջարկումեն համապատասխան փոփոխություններ իրականացնել ՀՀ կառավարության 03.06.2002թ N 674 որոշման մեջ:
Գտնում ենք, որ խմբագրության <<ներառյալ>> բառը կարգավորում է նշված հարաբերությունը:


	ՀՀ արդարադատության նախարարություն
18.03.2015թ.

N 01/14/3036-15
	1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:



2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին: 

3. Նախագծում իրավական այլ ակտերի նորմերի անհարկի կրկնություններ առկա չեն:

4. Իրավական ակտում համապատասխան փոփոխություններ և լրացումներ  կատարելու անհրաժեշտությունն առկա է:

5. Նախագծում առկա են խմբագրման և հստակեցման կարիք ունեցող դրույթներ: Այսպես՝

1/ Նախագծի 1-ին կետի 8-րդ ենթակետով առաջարկվում է Հայաստանի Հանրապետության կառավարության 2007 թվականի դեկտեմբերի 27-ի Հայաստանի Հանրապետության տարածքից ավտոմոբիլային տրանսպորտով ուղևորների և ուղեբեռների միջպետական փոխադրումների իրականացման կարգը հաստատելու մասին 1587-Ն որոշման XI գլուխը, որը կարգավորում է միջպետական միկրոավտոբուսային երթուղիների սպասարկման ժամկետները և նշված ժամկետներին համապատասխանող միավորների քանակը, շարադրել նոր խմբագրությամբ: Այս կապակցությամբ հայտնում ենք, որ հիշյալ որոշման 37-րդ կետի 2-րդ ենթակետում 60 թիվն անհրաժեշտ է փոխարինել 61 թվով, քանի որ 40-60 գումարային գնահատականը  ենթադրում է, որ դրա մեջ ներառվում է նաև 60 թիվը և հաշվարկը պետք է սկսել դրան հաջորդող թվից: Նույն տրամաբանությունից ելնելով՝ անհրաժեշտ է գումարային գնահատականը 3-րդ ենթակետում սահմանել 71-80, 38-րդ կետի 2-րդ ենթակետում 61-70 իսկ 38-րդ կետի 3-րդ կետում 71-80 թվերը: Վերոգրյալի հիման վրա նախագծի 8-րդ կետն անհրաժեշտ է ամբողջությամբ լրամշակել:
6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

7. Օրենսդրական տեխնիկայի կանոնները մասամբ պահպանված չեն: Այսպես՝

1/ Նախագծի նախաբանում անհրաժեշտ է հղում տալ Լիցենզավորման մասին Հայաստանի Հանրապետության օրենքին, ինչպես նաև Պետական տուրքի մասին Հայաստանի Հանրապետության օրենքին՝ նկատի ունենալով Իրավական ակտերի մասին Հայաստանի Հանրապետության օրենքի 43-րդ հոդվածի  պահանջները:

  2/ Նախագծի 1-ին կետի 2-րդ կետում Հայաստանի Հանրապետության բառերից առաջ անհրաժեշտ է լրացնել 11) թիվը՝ նկատի ունենալով Իրավական ակտերի մասին Հայաստանի Հանրապետության օրենքի 41-րդ հոդվածի 6-րդ մասի պահանջները:

 2/ Նախագծի 1-ին կետի 4-րդ ենթակետում ենթակետերով բառն անհրաժեշտ է փոխարինել ենթակետով բառով՝ նկատի ունենալով Իրավական ակտերի մասին Հայաստանի Հանրապետության օրենքի 36-րդ հոդվածի 6-րդ մասի պահանջները:

 3/ Նախագծի 1-ին կետի 7-րդ ենթակետում հոդվածը բառն անհրաժեշտ է փոխարինել գլուխը բառով՝ նկատի ունենալով Իրավական ակտերի մասին Հայաստանի Հանրապետության օրենքի 41-րդ հոդվածի 2-րդ մասի և 6-րդ մասի պահանջները: Նույն դիտողությունը վերաբերում է նաև նախագծի 1-ին կետի 8-րդ և 11-րդ կետերին: 

  8. Նախագիծն անհրաժեշտ է համապատասխանեցնել սույն եզրակացության 5 և 7-րդ կետերին:
	Չի ընդունվել

Ընդունվել է:

Ընդունվել է:

Ընդունվել է:

Ընդունվել է:
	Քանի որ, օրինակ 60,5 ընդհանուր միավոր ստանալու դեպքում սպասարկման ժամկետի սահմանումը չի կարգավորվի, իսկ առաջարկվող խմբագրության <<ներառյալ>> բառը կարգավորում է նշված հարաբերությունը:
Նախաբանը խմբագրվել է:

Ենթակետը խմբագրվել է:

Ենթակետը խմբագրվել է:

Ենթակետը խմբագրվել է:



	ՀՀ կառավարության աշխատակազմ

09.04.2015թ.

N 02/23.12/5765-15
	Նախագծի վերաբերյալ հայտնում ենք, որ

1. Նախագծի նախաբանից <Իրավական ակտերի մասին> ՀՀ օրենքին արվող հղումն առաջարկում ենք հանել, միաժամանակ նախաբանում հղում կատարել <Պետական տուրքի մասին> ՀՀ օրենքին, այլ ոչ թե դրանում լրացում և փոփոխություն կատարելու մասին> թիվ 167-Ն որոշմանը: Նշված պահանջը բխում է <Իրավական ակտերի մասին> ՀՀ օրենքի 43-րդ հոդվածի 2-րդ մասի պահանջներից:

3. Նախագծի 1-ին կետի 2-րդ ենթակետով կարգի 17-րդ կետում նախատեսվող լրացումը խմբագրման կարիք ունի, մասնավորապես՝ պարզ չէ, թե փոխադրողի վերաբերյալ ինչ տեղեկություններ են ենթակա տրամադրման ՀՀ հարկային մարմիններին: Կարծում ենք, որ նշված կետում անհրաժեշտ է հստակ նշել, թե ինչ տեղեկություններ է նախատեսվում տրամադրել և համապատասխան տեղեկությունների տրամադրման նպատակը: Հիշյալ առաջարկությունը բխում է անձնական տյալների պաշտպանության ոլորտում պետության կողմից որդեգրված քաղաքականությունից:

4. Նախագծի 1-ին կետի 4-րդ ենթակետով նախատեսված լրացումը խմբագրման կարիք ունի: Կարծում ենք նպատակահարմար է նշված դրույթը շարադրել ոչ թե 26-րդ կետի ենթակետի տեսքով, այլ առանձին կետով:

5. Նախագծի 1-ին կետի 7-րդ ենթակետով նախատեսվում է կարգում լրացնել նոր կետ, ըստ որի մրցույթի արդյունքում հաղթող ճանաչված մասնակիցը մրցույթի արդյունքների մասին ծանուցվելուց հետո 3 աշխատանքային օրվա ընթացքում պարտավոր է վճարել <<Պետական տուրքի մասին>> ՀՀ օրենքով սահմանված պետական տուրք: Ընդ որում, նույն կետով նախատեսվում է, որ նշված պահանջը չի տարածվում միջպետական երթուղիներով փոխադրումներ իրականացնող փոխադրողների համար իրականացված մրցույթների մասնակիցների վրա: Այս առումով, հարկ ենք համարում նկատի ունենալ, որ կառավարության 2007թ. դեկտեմբերի 27-ի N 1587-Ն որոշմամբ հաստատված է հենց ՀՀ տարածքից ավտոմոբիլային տրանսպորտով ուղևորների և ուղեբեռների միջպետական փոխադրումների իրականացման կարգը: Ուստի, եթե Նախագծի 1-ին կետի 7-րդ ենթակետով նախատեսված լրացումը չի վերաբերելու միջպետական, փոխադրումներին, ապա անհասկանալի է առհասարակ նման դրույթի՝ նախագծում նախատեսվման նպատակը և շարժառիթը:

6. Առաջարկում ենք հիմնավորման մեջ հիմնավորումներ նախատեսել նաև նախագծի 1-ին կետի 5-րդ ենթակետով նախատեսվող փոփոխության նպատակահարմարության, տիրող իրավիճակի վերլուծության, ինչպես նաև նույն կետի 11-րդ ենթակետով նախատեսվող փոփոխության անհրաժեշտության վերաբերյալ:

7. Նախագծի 1-ին կետի 8-րդ ենթակետով նոր խմբագրությամբ շարադրվող 11-րդ գլխում առաջարկում ենք փոփոխությունները ձևակերպել առանձին թվերը համապատասխան թվերով փոխարինելու միջոցով, այլ ոչ թե ամբողջ գլուխը շարադրել նոր խմբագրությամբ: Նույն տրամաբանությամբ նախագծի 1-ին կետի 13-րդ ենթակետով փոփոխությունն առաջարկում ենք ձևակերպել ոչ թե համապատասխան ձևը նոր խմբագրությամբ շարադրելու, այլ դրա առանձին տողերը կամ թվերը հանելու կամ փոփոխելու միջոցով:
	Ընդունվել է:

Ընդունվել է:

Ընդունվել է:

Նախագծի 1-ին կետի 7-րդ ենթակետի պահանջը վերաբերում է այն կազմակերպություններին և անհատ ձեռնարկատերերին, ովքեր գործող փոխադրողներ չեն հանդիսանում , այսինքն նոր են ներգրավվում միջպետական փոխադրումներին, իսկ բացառությունը վերաբերվում է միջպետական, միջմարզային, ներմարզային, ներքաղաքային (բացառությամբ Երևան քաղաքի) երթուղիներով փոխադրումներ իրականացնող փոխադրողներին, որոնք հանդիսանալով գործող փոխադրողներ արդեն իսկ վճարել են նախկինում պարտադիր պահանջ հանդիսացած լիցենզիաների տարեկան տուրքերը: Վերջիններիս համար սահմանված պետական տուրքի վճարման կարգը սահմանված է Նախագծի 2-րդ կետով:
Ընդունվել է:

Չի ընդունվել:
	Խմբագրվել է:

Ենթակետը խմբագրվել է:

Կարգը լրացվել է նոր 26.1 կետով:

Ենթակետը լրամշակվել և հստակեցվել է:

Հիմնավորումը խմբագրվել է:

Փոխոխություները առավել ծավալուն չդարձնելու նպատակով նպատակահարմար ենք համարում Կարգի XI գլուխը և Ձև 3-ը փոփոխել ամբողջությամբ, նկատի ունենալով այն հանգամանքը որ այն չի հակասում <<Իրավական ակտերի մասին>> ՀՀ օրենքի 70-րդ հոդվածի 2-րդ կետի պահանջներին: 



